
Beknazarova Nilufar Tulkinovna
Toshkent Kimyo xalqaro universiteti o‘qituvchisisi

Annotatsiуa: Raqamli iqtisodiyot sharoitida valyuta riskini boshqarish orqali, eksport salohiyatini yuksaltirish uchun yangi 
texnika va yuqori texnologiyalarni ishlab chiqarish jarayoniga jalb etish hisobidan tashqi savdo munosabatlarini barqaror 
rivojlantirishga erishiladi. Natijada, milliy iqtisodiyotga xorijiy sarmoyalarni jalb qilish, eksport salohiyatini oshirish, kichik 
biznes va xususiy tadbirkorlik subyektlarini barqaror rivojlantirishga xizmat qiladi.

Kalit so‘zlar: Valyuta, iqtisodiyot, moliya, bank, kredit, fond, eksport, iqtisodiy o‘sish, Xalqaro valyuta.
Abstraсt: Sustainable development of foreign trade relations will be achieved through the management of foreign 
exchange risk in the conditions of the digital economy, due to the involvement of new equipment and high technologies 
in the production process in order to increase the export potential. As a result, it will attract foreign investments to the 
national economy, increase the export potential, and serve for the sustainable development of small businesses and 
private enterprises.

Keу words: Currency, economy, finance, banking, credit, fund, export, economic growth, International currency.
Аннотация: Устойчивое развитие внешнеторговых связей будет достигнуто за счет управления валютным риском 
в условиях цифровой экономики, за счет вовлечения в производственный процесс нового оборудования и высоких 
технологий в целях повышения экспортного потенциала. В результате это привлечет иностранные инвестиции в 
национальную экономику, увеличит экспортный потенциал, послужит устойчивому развитию малого бизнеса и 
частного предпринимательства.

Ключевые слова: Валюта, экономика, финансы, банковское дело, кредит, фонд, экспорт, экономический рост, 
Международная валюта.

K I R I S H
Mamlakatimizda 2022‒2026-yillarga mo‘ljallangan Yangi O‘zbekistonning taraqqiyot strategiyasida “Res-

publikaning eksport salohiyatini oshirish orqali 2026-yilda respublika eksport hajmlarini 30 milliard AQSH 
dollariga yetkazish, kelgusi besh yilda 70 milliard dollar xorijiy investitsiyalarni jalb etish choralarini ko‘rish”1 
maqsadlari qo‘yilgan. Shuningdek, O‘zbekiston Respublikasi Prezidentining 2017-yil 2-sentyabrdagi “Valyuta 
siyosatini liberallashtirish bo‘yicha birinchi navbatdagi chora-tadbirlar to‘g‘risida”gi PF-5177-sonli Farmoniga 
muvofiq, valyuta siyosatining noan’anaviy tarmoqlarda eksportni rivojlantirishda, mintaqaviy va xalqaro iqti-
sodiy hamkorlikni mustahkamlashda rag‘batlantiruvchi rolini oshirish masalasi ustuvor yo‘nalishlardan biri sifa-
tida ko‘rsatib o‘tilgan.

T A D Q I Q O T  M E T O D O L O G I YA S I
“Banklar va bank faoliyati to‘g‘risida”gi, “O‘zbekiston Respublikasining Markaziy banki to‘g‘risida”gi qonuni, 

O‘zbekiston Respublikasining “Valyutani tartibga solish to‘g‘risida”gi, va Markaziy bankning Valyuta operatsi-
yalarini amalga oshirish qoidalari tijorat banklari valyuta operatsiyalarining me’yoriy-huquqiy asoslari hisobla-
nadi. Shuningdek, respublikamiz tijorat banklarining ochiq valyuta pozitsiyalarining miqdori Markaziy bank 
tomonidan amalga oshirilayotgan prudensial nazoratning obyekti hisoblanadi.

1 O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish bo‘yicha Harakatlar 
strategiyasi to‘g‘risida” PF-4947-son Farmoni

M A V Z U G A  O I D  A D A B I Y O T L A R  S H A R H I
Xorijiy banklarning “Vostro” vakillik hisobraqamlarini respublikamiz banklarida mavjud emasligi mamlakat 

banklarining likvidliligiga nisbatan salbiy ta’sirni yuzaga keltiradi. Ya’ni, import operatsiyalari bo‘yicha barcha 
to‘lovlar, xorijiy banklarning “Vostro” vakillik hisobraqamlari bo‘lmaganligi uchun, respublikamiz tijorat bankla-
rining xorijiy valyutadagi “Nostro” vakillik hisobraqamlarini kreditlash yo‘li bilan amalga oshiriladi. Bu esa, o‘z 
navbatida, import bo‘yicha to‘lov amalga oshirilganda xorijiy valyutadagi “Nostro” vakillik hisobraqamining deb-
etli qoldig‘ini kamayishiga olib keladi.

O‘ylaymizki, 2017-yil 5-sentyabrdan boshlab milliy valyutamiz-so‘mning xorijiy valyutalarga erkin konvertir-
lanishini ta’minlanganligi xorijiy banklarning respublikamiz banklarida “Vostro” vakillik hisobraqamlarini ochish-
lariga imkon yaratadi. Chunki, 2017-yil 5-sentyabrga qadar respublikamizda milliy valyutani xorijiy valyutalarga 
konvertirlash muammosi mavjud edi.

A.Ismailovning xulosasiga ko‘ra,O‘zbekiston Respublikasi tijorat banklarining valyuta operatsiyalarini 
yanada rivojlantirish maqsadida, birinchidan, tijorat banklarida ochiq valyuta pozitsiyasini baholash uchun har 
bir operatsiya turi bo‘yicha alohida pozitsion hisobraqam ochish lozim. Ikkinchidan, banklarda maxsus hiso-
braqam ochib, unda foydadan ajratmalar hisobiga mablag‘lar to‘planishini ta’minlash lozim. So‘ngra to‘plangan 
mablag‘ va taqsimlanmagan foyda hisobidan devalvatsiya zaxirasini tijorat banklarining balansidan chiqarish 
lozim2.

Z. Berdinazarov tomonidan amalga oshirilgan ilmiy tadqiqot natijalari ko‘rsatdiki, “valyuta bozori infrastruk-
turasining shaffof emasligi va zamonaviy mexanizmlar ta’sirida harakat qilmasligi unda ishtirok etuvchi subyekt-
larning, jumladan, aholining ushbu bozor faoliyatiga oid axborotlarni qabul qilish, qayta ishlash va unga ta’sir 
etish imkoniyatlarini cheklamoqda. Xususan, valyuta bozorida regulyator tomonidan sterilizatsiya qilinadigan 
intervensiyaning signallilik va muvofiqlilik kanallarining ta’sir doirasi sezilmaydi”3.

T A H L I L  V A  N A T I J A L A R

1-jadval: 2019‒2022-yillarda yuridik shaxslarning O‘zbekiston Respublikasining valyuta birjasi va birjadan 
tashqari valyuta bozoridan chet el valyutasi xaridi, mln. AQSH dollari4

Ko‘rsatkichlar 2012-yil 2020-yil 2021-yil 2022-yil
2022-yilda 2019-
yilga nisbatan 

o‘zgarishi

Yuridik shaxslarning valyuta birjasidan xaridi 9 533 10 521 11 706 1 188 12,5 %

Yuridik shaxslarning birjadan tashqari bozordan xaridi 845 3 203 3 655 20 290 24,0 марта

Ma’lumotlaridan ko‘rinadiki, respublikamizda yuridik shaxslarning valyuta birjasidan chet el valyutasining 
xaridi miqdori o‘sish tendensiyasiga ega bo‘lgan. Ammo, ushbu ko‘rsatkich 2021-yilda 2020-yilga nisbatan 
keskin kamaygan. Bu esa, mazkur davrda birjadan tashqari valyuta bozorida yuridik shaxslar tomonidan chet 
el valyutasini sotib olish jarayonini faollashganligi bilan izohlanadi.

Ma’lumotlaridan ko‘rinadiki, yuridik shaxslarning birjadan tashqari valyuta bozoridan chet el valyutasini 
xarid qilish miqdori 2019–2021-yillarda o‘sish tendensiyasiga ega bo‘lgan. Bu esa, birjadan tashqari valyuta 
bozorini rivojlanib borayotganligidan dalolat beradi.

Yuridik shaxslar tomonidan chet el valyutasiga bo‘lgan talabning asosiy qismi xorijiy davlatlardan import 
qilingan asbob-uskunalarning to‘lovi bilan bog‘liq bo‘lib, mazkur to‘lovlarning hajmini tobora oshib borayotgan-
ligi, birinchi navbatda, respublikamizda iqtisodiyotning real sektori korxonalari faoliyatini texnik va texnologik 
jihatdan qayta qurollantirishga qaratilgan investitsiya siyosatini amalga oshirilayotganligi bilan izohlanadi.

2 Ismailov A.A. O‘zbekiston Respublikasi pul tizimini mustahkamlashning nazariy – uslubiy asoslarini takomillashtirish. I.f.d. diss. 
avtoref. – Toshkent, 2016. – B. 28.

3 Berdinazarov Z.U. O‘zbekiston Respublikasi valyuta siyosati metodologiyasini takomillashtirish. I.f.d. diss. avtoref. – Toshkent, 2019. 
– B. 32.

4 Ichki valyuta bozorida amalga oshirilgan operatsiyalar. www.cbu.uz (O‘zbekiston Respublikasining Markaziy banki).

